
VOORWOORD 
 
 
 
 
 
 
 
 
 
 
 

 
 
 
 

Al gebeur hierdie verskriklike dinge met ons, is ons nogtans 

oorwinnaars. Ons deel in Christus se reuse-oorwinning omdat Hy 

ons baie liefhet. Daarom is ek heeltemal seker dat niks wat met ons 

gebeur ons ooit van God se liefde kan skei nie. Nie eens die dood of 

enigiets in hierdie lewe nie. Ook nie slegte engele of ander 

bonatuurlike magte nie. Ook nie iets wat dalk vandag of môre met 

ons kan gebeur nie. Ook nie enige buitengewone kragte nie. Selfs 

nie die hoogste berg of die diepste see hier op die aarde nie. 

Letterlik niks in hierdie skepping kan ons ooit van God se liefde skei 

nie. Hy het vir ons kom wys hoe lief Hy ons het toe ons Here, 

Christus Jesus, in ons plek doodgegaan het [Romeine 8:37-39]. (Die 

Apostel Paulus in Van der Watt & Joubert, 2002) 

ABSTRAK 
 
Die snellerinsidente en gepaardgaande subjektiewe ervarings wat ‘n generasionele satanis 

ervaar en uiteindelik aanspoor om oor te skakel na die Christelike godsdiens is in diepte in 

hierdie navorsing geëksploreer. Die navorsing en ondersoek is aan die hand van ‘n 

kwalitatiewe metodologie, wat ‘n eksistensieel-fenomenologiese navorsingsmetode 

aanwend, uitgevoer. Die navorsing het die fenomeen op fenomenologiese wyse, deur middel 

van ‘n eksploratief-beskrywende gevallestudie-metode ondersoek. ‘n Enkel geval (‘n vrou 

ouer as een-en-twintig jaar) se naïewe lewenskets, antwoorde op fenomenologiese vrae, en 

‘n getranskribeerde onderhoud is gebruik as data vir hierdie studie. Beide die 

fenomenologiese vrae en onderhoud is persoonlik deur die navorser getranskribeer en 

tematies geanaliseer. Ten einde die omvangrykste beskrywings te gee, is relevante temas 

gekategoriseer volgens die opskrifte van die vier literatuurhoofstukke. Daar is dus temas 

verwant aan: 1) die Bybelgefundeerde Christelike wêreldsiening; 2) satanisme; 3) 

Objekrelasie-teorie en 4) Dissosiatiewe Identiteitsversteuring (DIV). Die temas is verder 

gegroepeer onder die vier aspekte verwant aan ‘n ideologie naamlik: 1) ‘n siening oor die 

skepping, 2) die basiese natuur van die mens, 3) ‘n diagnose oor wat verkeerd is met die 

mens en 4) voorskrifte oor hoe om die probleem op te los, as subkategorieë. Die groepering 

van temas aan die hand van hierdie vier aspekte van ‘n ideologie was noodsaaklik 

aangesien hierdie navorsing die Objekrelasie-teorie, satanisme en die Christelike godsdiens 

as wêreldsienings beskou. Dit het die navorser in staat gestel om die snellerinsidente vanuit 

die Bybelgefundeerde Christelike wêreldsiening sowel as die Objekrelasie-wêreldsiening te 

interpreteer. Verder dra die integrasie van die geval met die Objekrelasie-wêreldsiening by 

tot ryk beskrywings van die geval se subjektiewe ervarings. Die literatuurhoofstuk wat handel 

oor DIV het bygedra tot die identifisering van DIV by die geval en die navorser het gepoog 

om ‘n Objekrelasie-verstaan van DIV en demonisering te integreer met die 

Bybelgefundeerde wêreldsiening. Die kommunikasie wat plaasvind tussen die verskillende 

wêreldsienings stel die klinikus in staat om ‘n generasionele satanis in Suid-Afrika op 

holistiese (biologiese-psigologiese-sosiale-spirituele) wyse te benader. 

 

KERNWOORDE: 
 

SATANISME        OBJEKRELASIE-TEORIE 

DISSOSIATIEWE IDENTITEITSVERSTEURING  CHRISTELIKE GODSDIENS 

DEMONE        DEMONISERING    

BEVRYDING        SNELLERINSIDENTE 

SUBJEKTIEWE ERVARING     WÊRELDSIENINGS 

ABSTRACT 
 
In this research the triggers and the associated subjective experiences related to a 

generational satanist’s transision to the Christian religion were explored in depth. The 

investigation was conducted according to a qualitative methodology, which applied an 

existential phenomenological research method. The researcher further explored the 

phenomena in a phenomenological way through the use of an explorative descriptive case-

study method. The naïve life sketch, phenomenological answers and a transcribed interview 

of a single case (a woman older than twenty one years) were used as data for this study. The 

researcher personally transcribed and thematically analized the phenomenological interview. 

In order to supply rich and descriptive data all relevant themes were categorized according to 

the various main headings of the literature chapters. This allowed the researcher to find 

themes related to: 1) a Biblically-based Christian world view; 2) satanism; 3) Object Relations 

Theory and 4) Dissociative Identity Disorder (DID). All themes were further grouped into 

subcategories under the four aspects related to an ideology namely: 1) a view of creation, 2) 

the basic nature of man, 3) a diagnosis for the basic problem of man and 4) the basic 

prescription of how to solve this problem. This grouping according to the four aspects related 

to an ideology was seen as essential due to the fact that the researcher successfully 

argumented that not only Christianity and satanism, but also the Object Relations Theory can 

be seen as world views. This enabled the researcher to interpret the various triggers related 

to the transition to Christianity not only from the Object Relations Theory, but also from the 

Christian world view. Furthermore the integration of the case with the Object Relations 

Theory contributed to rich descriptions of the subjective experiences in the case study. The 

literature chapter that deals with DID contributed to the diagnosis of DID and the researcher 

attempted to integrate an Object-relations understanding of DID and demonization with the 

Biblically-based world view. The communication that took place between the various world 

views enabled the researcher to approach a generational satanist in a holistic manner 

(biological, psychological, social, spiritual). 

 
KEY WORDS: 
 

SATANISM        OBJECT RELATIONS THEORY 

DISSOCIATIVE IDENTITY DISORDER     CHRISTIANITY 

DEMONS        DEMONIZATION   

DELIVERANCE       TRIGGERS 

SUBJECTIVE EXPERIENCE     WOLD VIEWS 

